
PAS telah menyatakan minat untuk bertanding di kerusi yang gagal dimenangi PKR dalam pilihan raya
umum lepas.

Pesuruhjaya PAS Pulau Pinang, Salleh Man berkata parti itu sedang 'mengintai' beberapa kerusi
berkenaan, untuk mencuba nasibnya dalam pilihan raya akan datang.

Menurutnya, hasrat tersebut telah disampaikan kepada kepimpinan tertinggi parti itu, yang dijangka
membuat keputusan mengenainya tidak lama lagi.

"Kami hanya mensasarkan kerusi yang kita berpotensi terbaik untuk menang, dan ianya kebetulan di
kawasan yang gagal dimenangi PKR sebelum ini," kata Salleh kepada Malaysiakini.

Beliau berharap pihaknya akan diberi peluang untuk membuktikan kekuatan mereka di kawasan
berkenaan.

